
Քրեական դատավարություն

49

Դ
Ա

Տ
Ա

Կ
Ա

Ն
 

Ի
շխ

ա
նու

թ
յու
ն

Ս
Ե

Պ
Տ

Ե
Մ

Բ
Ե

Ր
 -

 Հ
Ո

Կ
Տ

Ե
Մ

Բ
Ե

Ր
  

20
19

  
9 

- 
10

 (
24

3-
24

4)

2015 թվա­կա­նի փո­փո­խու­թյուն­նե­րով 
ՀՀ Սահ­մա­նադ­րու­թյան 25-րդ հոդ­վա

ծի 2-րդ մա­սի հա­մա­ձայն՝ ֆի­զի­կա­կան 
և հո­գե­կան ան­ձեռնմ­խե­լի­ու­թյան ի­րա
վուն­քը կա­րող է սահ­մա­նա­փակ­վել մի­այն 
օ­րեն­քով՝ պե­տա­կան ան­վտան­գու­թյան, 
հանցագործությունների կանխման կամ 
բացահայտման, հա­սա­րա­կա­կան կար­գի, 
ա­ռող­ջու­թյան և բա­րո­յա­կա­նու­թյան կամ 
այ­լոց հիմ­նա­կան ի­րա­վունք­նե­րի և ա­զա
տու­թյուն­նե­րի պաշտ­պա­նու­թյան նպա
տա­կով: 

Վե­րոգ­րյալ ի­րա­վա­նոր­մի ձևա­կեր
պու­մից մի­ար­ժե­քո­րեն բխում է, որ ֆի
զի­կա­կան և հո­գե­կան ան­ձեռնմ­խե­լի­ու
թյան ի­րա­վուն­քը բա­ցար­ձակ չէ, այ­սինքն՝ 
են­թա­կա է սահ­մա­նա­փակ­ման, ե­թե ա) 
սահմանափակումը նա­խա­տես­ված է 
օ­րեն­քով և բ) սահ­մա­նա­փա­կու­մը հե
տապն­դում է պե­տա­կան ան­վտան­գու
թյան, հանցագործությունների կանխ
ման կամ բացահայտման, հա­սա­րա­կա
կան կար­գի, ա­ռող­ջու­թյան և բա­րո­յա
կա­նու­թյան կամ այ­լոց հիմ­նա­կան ի­րա
վունք­նե­րի և ա­զա­տու­թյուն­նե­րի պաշտ
պա­նու­թյան նպա­տակ:­

Այ­սինքն՝ բարձ­րա­գույն ի­րա­վա­բա
նա­կան ո­ւժ ու­նե­ցող ի­րա­վա­կան ակ­տով 
ամ­րագր­վել է ֆի­զի­կա­կան և հո­գե­կան 
ան­ձեռնմ­խե­լի­ու­թյան ի­րա­վունքն ա­ռան
ձին դեպ­քե­րում սահ­մա­նա­փա­կե­լու հնա
րա­վո­րու­թյու­նը՝ ել­նե­լով հան­րային շա­հի 
պաշտ­պա­նու­թյան կար­ևո­րու­թյու­նից:

ՀՀ քրե­ա­կան դա­տա­վա­րու­թյան 
օ­րենսգր­քի 59-րդ հոդ­վա­ծի 2-րդ մա­սի 
3-րդ, 4-րդ և 5-րդ, 63-րդ հոդ­վա­ծի 5-րդ մա
սի 3-րդ և 4-րդ, 65-րդ հոդ­վա­ծի 4-րդ մա­սի 
3-րդ և 4-րդ, 86-րդ հոդ­վա­ծի 3-րդ մա­սի 
3-րդ, 4-րդ և 5-րդ կե­տե­րի հա­մա­ձայն՝ տու
ժո­ղը, կաս­կա­ծյա­լը, մե­ղադ­րյա­լը և վկան 
պար­տա­վոր են քրե­ա­կան վա­րույթն ի­րա
կա­նաց­նող մարմ­նի պա­հան­ջով են­թարկ
վել քնն­ման, փոր­ձաքննու­թյան, բժշկա
կան ստուգ­ման, մատ­նադ­րոշմ­ման, լու
սան­կար­ման, ի­նչ­պես նաև տալ նմուշ­ներ՝ 
հա­մե­մա­տա­կան հե­տա­զոտ­ման հա­մար:

­Սա­կայն վե­րոն­շյալ նոր­մերն ու­նեն 
դեկ­լա­րա­տիվ (հռ­չա­կագ­րային) բնույթ, 
այ­սինքն՝ օ­րենսդ­րո­րեն ամ­րագր­ված է 
հա­մա­պա­տաս­խան սուբյեկտ­նե­րի կող
մից քնն­ման, փոր­ձաքն­նու­թյան են­թարկ
վե­լու, նմուշ­ներ տա­լու պար­տա­կա­նու
թյու­նը, սա­կայն պար­տա­կա­նու­թյան կա
տա­րումն ա­պա­հո­վող պր­ևեն­տիվ, այն է՝ 
պա­տաս­խա­նատ­վու­թյուն նա­խա­տե­սող 
նոր­մը բա­ցա­կա­յում է:

Ս­տաց­վում է, որ տու­ժո­ղի, վկայի, 
կաս­կա­ծյա­լի կամ մե­ղադ­րյա­լի կող
մից օ­րեն­քով ամ­րագր­ված պար­տա­կա
նու­թյան չկա­տա­րու­մը չի ա­ռա­ջաց­նում 
որևէ ի­րա­վա­կան հետ­ևանք՝ ար­դյուն­քում 
ստեղ­ծե­լով փա­կու­ղային ի­րա­վի­ճակ և 
խո­չըն­դո­տե­լով քրե­ա­կան վա­րույթն ի­րա
կա­նաց­նող մարմ­նի կող­մից քրե­ա­կան 
գոր­ծի բազ­մա­կող­մա­նի, օբյեկ­տիվ և լրիվ 
քն­նու­թյուն ի­րա­կա­նաց­նե­լու օ­րենսդ­րո

Վա­հե ԵՆ­ԳԻ­ԲԱՐՅԱՆ­

Իրավաբանական գիտությունների դոկտոր, պրոֆեսոր

­Նել­լի ՏԵՐ-ԹՈ­ՐՈՍՅԱՆ

ՀՀ հատուկ քննչական ծառայության

իրավական ապահովման և արտաքին կապերի բաժնի գլխավոր մասնագետ

­ՎԱ­ՐՈՒՅԹՆ Ի­ՐԱ­ԿԱ­ՆԱՑ­ՆՈՂ ՄԱՐՄ­ՆԻ ԿՈՂ­ՄԻՑ ԱՆ­ՁԻ 
ՖԻ­ԶԻ­ԿԱ­ԿԱՆ ԱՆ­ՁԵՌՆՄ­ԽԵ­ԼԻ­ՈՒԹՅԱՆ Ի­ՐԱ­ՎՈՒՆ­ՔԻ 

ՍԱՀ­ՄԱ­ՆԱ­ՓԱԿ­ՄԱՆ Ի­ՐԱ­ՎԱ­ՉԱ­ՓՈՒԹՅԱՆ Ո­ՐՈՇ
 ՀԻՄ­ՆԱ­ՀԱՐ­ՑԵՐ

րեն ամ­րագր­ված պար­տա­կա­նու­թյան 
պատ­շաճ ի­րա­կա­նաց­մա­նը:

 Ո­ւս­տի, հա­մա­պա­տաս­խան պար­տա
կա­նու­թյան կա­տա­րու­մից խու­սա­փե­լու 
հա­մար պա­տաս­խա­նատ­վու­թյուն սահ
մա­նող ի­րա­վա­նոր­մի նա­խա­տե­սումն ան
հրա­ժեշ­տու­թյուն է՝ բա­ցա­ռե­լու տու­ժո­ղի, 
վկայի, կաս­կա­ծյա­լի կամ մե­ղադ­րյա­լի 
կող­մից կա­մընտ­րու­թյուն դրս­ևո­րե­լու որ­ևէ 
հնա­րա­վո­րու­թյուն:

Զն­նու­թյու­նը, քն­նու­մը, հա­մե­մա­տա
կան հե­տա­զո­տու­թյան հա­մար նմուշ­նե
րի ստա­ցու­մը դաս­վում են այն քնն­չա
կան գոր­ծո­ղու­թյուն­նե­րի շար­քին, ո­րոնք 
հիմնված են դիտ­ման մե­թո­դի վրա1: Ը­նդ 
ո­րում՝ «­հա­մե­մա­տա­կան հե­տա­զոտ­ման 
նմուշ» հաս­կա­ցութ­յան վե­րա­բեր­յալ ի­րա
վա­բա­նա­կան գրա­կա­նութ­յու­նում տար
բեր տե­սա­կետ­ներ կան: Ի­հար­կե, յու­րա
քանչ­յուր հրա­տա­րակ­ված սահ­մա­նում 
պա­րու­նա­կում է հա­մե­մա­տա­կան հե­տա
զոտ­ման նմու­շի հաս­կա­ցութ­յան ճիշտ ըն
կալ­ման հա­մար հիմ­նա­կան բնու­թագրում
ներ2: Թերևս, ոչ բո­լոր ա­ռա­ջարկ­ված 
սահ­մա­նում­նե­րին կա­րե­լի է հա­մա­ձայն­ել:­

Հա­մե­մա­տա­կան հե­տա­զոտ­ման նմուշ 
ա­սե­լով՝ հաս­կաց­վում է. «...նյութական 
օբյեկտ, որն անկասկած սերում է այլ 
օբյեկտից և հանդիսանում է նրա մասը 
կամ արտացոլում է նրա հատկություն
ները, որն ստացվում է հատուկ հետա
զոտությունների կատարման համար, 
ճանաչվող օբյեկտի սեռային (խմբա
յին) պատկանելության վերականգնման 
և ինքնության ճանաչման նպատակով, 
ինչպես նաև քննվող հանցագործության 
այլ հանգամանքների վերականգնման 
համար»3:

­Մեկ այլ սահ­ման­ման հա­մա­ձայն. 
«Նմուշներն առարկաներ են, որոնք 
ստեղծվել կամ փոփոխվել են իրեղեն 
ապացույցների ձևավորման եղանակին 
նման ձևով և հենց այդ օբյեկտի ազդե
ցության ներքո»4:

Գ­րե­թե բո­լոր սահ­մա­նում­նե­րում 
տրված է նմու­շի գլ­խա­վոր ատ­րի­բու­տը` 
հա­մե­մա­տա­կան հե­տա­զո­տութ­յան հա

մար ան­հրա­ժեշտ հատ­կա­նիշ­նե­րի առ
կա­յութ­յու­նը նմու­շում: Ան­կախ նրա­նից` 
դրանք ստեղծ­վել են, թե ստաց­վել են այլ 
օբ­յեկ­տից, նմու­շը պետք է իր մեջ պա
րու­նա­կի հա­մե­մա­տութ­յան հա­մար բա
վա­րար և օգ­տա­կար տվյալ­ներ՝ ի­դեն­տի
ֆի­կա­ցի­ա­յի խն­դիր­նե­րի ի­րա­կա­նաց­ման 
հա­մար: 

Այ­նո­ւա­մե­նայ­նիվ, մենք հակ­ված ե­նք 
կար­ծե­լու, որ ան­կախ հա­մե­մա­տա­կան 
հե­տա­զոտ­ման նմու­շի տա­րաբ­նույթ սահ
մա­նում­նե­րից, հա­մե­մա­տա­կան հե­տա
զոտ­ման նմու­շը նյու­թա­կան ա­ռար­կա, օբ
յեկտ է, ո­րն ի­նչ­պես ո­րա­կա­կան, այն­պես 
էլ քա­նա­կա­կան ա­ռու­մով պի­տա­նի է հա
մե­մա­տա­կան հե­տա­զո­տում ի­րա­կա­նաց
նե­լու հա­մար5:

Ք­րե­ա­կան գործ հա­րու­ցե­լու հար­ցի 
լուծ­ման, ի­նչ­պես նաև քն­նու­թյան հե­տա
գա փու­լե­րի հա­մար նմուշ­նե­րի ստա­ցման 
կար­ևոր նշա­նա­կութ­յամբ է, թերևս, պայ
մա­նա­վոր­ված ՀՀ քրե­ա­կան դա­տա­վա
րու­թյան օ­րենսգր­քի 55-րդ ­հոդ­վա­ծի 4-րդ 
մա­սի 1-ին են­թա­կե­տում և 57-րդ հոդ­վա
ծի 2-րդ մա­սի 2-րդ կե­տում կա­տար­ված 
փո­փո­խութ­յու­ննե­րը, հա­մա­ձայն ո­րի՝ 
քննի­չին և հե­տաքն­նու­թյան մարմ­նին 
ի­րա­վունք վե­րա­պահ­վեց մինչև քրե­ա­կան 
գործ հա­րու­ցե­լը նա­խա­պատ­րաստ­վող 
նյու­թե­րով նաև հե­տա­զոտ­ման հա­մար 
վերց­նել նմուշ­ներ:

­Այս տե­սան­կյու­նից հատ­կան­շա­կան 
է ՀՀ քրե­ա­կան դա­տա­վա­րու­թյան նոր 
օ­րենսգր­քի նա­խագ­ծի (այ­սու­հետև՝ Նա
խա­գի­ծ) ի­րա­վա­կար­գա­վո­րում­նե­րը: Մաս
նա­վո­րա­պես, Նա­խագ­ծի 254-րդ հոդ­վա
ծով կար­գա­վոր­վում է փոր­ձաքն­նու­թյան 
հա­մար նմուշ­ներ ստա­նա­լու կար­գը, տե
սակ­նե­րը, մինչ­դեռ ՀՀ քրե­ա­կան դա­տա
վա­րու­թյան օ­րենս­գիր­քը հե­տա­զոտ­ման 
հա­մար նմուշ­ներ ստա­նա­լը հա­մա­րում 
է ա­ռան­ձին քնն­չա­կան գոր­ծո­ղու­թյուն, 
ո­րին նվիր­ված է ա­ռան­ձին գլուխ (Գ­լուխ 
36): 

Սա­կայն Նա­խա­գի­ծը հե­տա­զոտ­ման 
հա­մար նմուշ­նե­րի ստա­ցումն ա­ռան­ձին 
քնն­չա­կան գոր­ծո­ղու­թյուն չնա­խա­տե­սե



Քրեական դատավարություն

51

Դ
Ա

Տ
Ա

Կ
Ա

Ն
 

Ի
շխ

ա
նու

թ
յու
ն

Ս
Ե

Պ
Տ

Ե
Մ

Բ
Ե

Ր
 -

 Հ
Ո

Կ
Տ

Ե
Մ

Բ
Ե

Ր
  

20
19

  
9 

- 
10

 (
24

3-
24

4)

լով՝ չի բա­ցա­ռում նաև քնն­չա­կան գոր
ծո­ղու­թյան ըն­թաց­քում փոր­ձաքն­նու­թյան 
հա­մար նմուշ ստա­նա­լը: Այ­սինքն` չնա
յած այն հան­գա­ման­քին, որ Նա­խագ­ծով 
հե­տա­զոտ­ման կամ փոր­ձաքն­նու­թյան 
հա­մար նմուշ ստա­նա­լու հա­մար ա­ռան
ձին քնն­չա­կան գոր­ծո­ղու­թյուն նա­խա
տես­ված չէ, այ­նո­ւա­մե­նայ­նիվ քն­նիչն 
ի­րա­վունք ու­նի ցան­կա­ցած քնն­չա­կան 
գոր­ծո­ղու­թյան ըն­թաց­քում վերց­նե­լու 
փոր­ձաքն­նու­թյան հա­մար նմուշ­ներ` բա
ցա­ռու­թյամբ մար­դուց ստաց­վող նմուշ­նե
րի: Չնա­յած Նա­խագ­ծով ո­ւղ­ղա­կի­ո­րեն 
սահ­ման­ված չէ, բայց են­թադր­վում է, որ 
քն­նի­չը մար­դուց նմուշ­ներ կա­րող է ստա
նալ մի­այն փոր­ձա­գե­տի մաս­նակ­ցու­թյան 
դեպ­քում կամ էլ մար­դուց նմուշ­ներ կա­րող 
է ստա­նալ մի­այն փոր­ձա­գե­տը, հա­կա
ռակ դեպ­քում մար­դուց նմուշ­նե­րի ստա
ցու­մը ևս թույ­լատ­րե­լի կլի­ներ քնն­չա­կան 
գոր­ծո­ղու­թյուն­նե­րի ըն­թաց­քում:­

Այս­պես, հա­մա­ձայն Նա­խագ­ծի 32-րդ 
գլ­խի դրույթ­նե­րի` մինչև փոր­ձա­քն­նու
թյուն նշա­նա­կե­լը կամ դրա կա­տար­ման 
ըն­թաց­քում քն­նի­չը կամ նրա հանձ­նա­րա
րու­թյամբ փոր­ձա­գե­տը ի­րա­վա­սու է վերց
նել մար­դու, դի­ա­կի, կեն­դա­նու, նյու­թի 
կամ այլ օբյեկ­տի հատ­կու­թյուն­նե­րը բնու
թագ­րող նմուշ­ներ, ե­թե դրանք ան­հրա
ժեշտ են փոր­ձաքն­նու­թյան կա­տար­ման 
հա­մար: Նմուշ կա­րող են լի­նել ա­րյու
նը, սերմ­նա­հե­ղու­կը, մա­զը, ե­ղունգ­նե­րի 
կտրվածք­նե­րը, մաշ­կի ման­րա­դի­տա
կային քեր­վածք­նե­րը, թու­քը, քր­տին­քը և 
այլ ար­տա­թո­րանք­նե­րը, մաշ­կի գծա­նախ
շե­րի դրոշ­մը, ա­տամ­նե­րի և վեր­ջա­վո­րու
թյուն­նե­րի կա­ղա­պար­նե­րը, ձե­ռա­գի­րը, 
ստո­րագ­րու­թյու­նը, մար­դու հմ­տու­թյունն 
ար­տա­հայ­տող այլ նյու­թե­րը, ձայ­նագրու
թյու­նը, պատ­րաս­տի ար­տադ­րան­քի, 
հում­քի, նյու­թե­րի փորձ­նա­կան նմուշ­նե­րը, 
զեն­քը, պար­կու­ճը, գն­դա­կը, փամ­փուշ­տը, 
այլ նյու­թե­րը և ա­ռար­կա­նե­րը:

­Փոր­ձաքն­նու­թյան հա­մար նմուշ ստա
նա­լու մա­սին ո­րո­շու­մը կա­յաց­նում է 
քննի­չը: Այդ ո­րոշ­ման մեջ պետք է նշ­վեն 
նմուշ ստա­ցող ան­ձի ա­նու­նը, ազ­գա­նու

նը և պաշ­տո­նը, ե­թե նմու­շը ստաց­վում է 
ան­ձից, ա­պա նրա ա­նու­նը, ազ­գա­նու­նը 
և կար­գա­վի­ճա­կը, ե­թե նմու­շը ստաց­վում 
է նյու­թից կամ այլ օբյեկ­տից, ա­պա դրա 
գտն­վե­լու վայ­րը և դրա մա­սին այլ վե­րա
բե­րե­լի տվյալ­ներ, ստաց­ման են­թա­կա 
նմու­շի տե­սա­կը, չա­փը կամ քա­նա­կը, ե­թե 
նմու­շը ստաց­վում է ան­ձից, ա­պա նմուշ 
հանձ­նե­լու հա­մար նրա ներ­կա­յա­նա­լու 
տե­ղը և ժա­մա­նա­կը, նմու­շը ստա­նա­լու 
նպա­տա­կը: 

Քն­նիչն ան­ձին հրա­վի­րում է իր մոտ 
կամ գնում է նրա գտն­վե­լու վայ­րը, ստո
րագ­րու­թյամբ ծա­նո­թաց­նում է նրան 
նմուշ ստա­նա­լու մա­սին ո­րոշ­մա­նը և բա
ցատ­րում նրա ի­րա­վունք­ներն ու պար­տա
կա­նու­թյուն­նե­րը: Բա­ցի փաս­տաթղթե
րից՝ մյուս նմուշ­նե­րը փա­թե­թա­վոր­վում 
և կնքվում են: Փոր­ձաքն­նու­թյան հա­մար 
նմուշ ստա­նա­լու մա­սին կազմվում է ար
ձա­նագրու­թյուն, ո­րում նաև նկա­րագրվում 
են ստաց­ված նմուշ­նե­րը: Ստաց­ված 
նմուշ­նե­րը պատ­շաճ փա­թե­թա­վոր­վում են, 
կնք­վում և կց­վում ար­ձա­նագ­րու­թյա­նը:­

Հիմք ըն­դու­նե­լով քն­նարկ­վող քնն­չա
կան գոր­ծո­ղու­թյուն­նե­րի ար­դյուն­քում 
ձեռք բեր­ված ա­պա­ցույց­նե­րի կար­ևո­րու
թյու­նը՝ կար­ծում ե­նք՝ գոր­ծող օ­րենսդրա
կան կար­գա­վո­րում­նե­րի կի­րա­ռե­լիու
թյունն ա­պա­հո­վե­լու նպա­տա­կով ան
հրա­ժեշտ է ՀՀ քրե­ա­կան օ­րենսգր­քում 
կա­տա­րել լրա­ցում՝ 339.1-րդ հոդ­վա­ծի 
տես­քով, ո­րը կու­նե­նա հետ­ևյալ վեր­տա
ռու­թյու­նը՝ «Քնն­ման, փոր­ձաքն­նու­թյան, 
բժշ­կա­կան ստուգ­ման են­թարկ­վե­լուց, լու
սան­կար­ման, մատ­նադ­րոշ­ման կամ հա
մե­մա­տա­կան հե­տա­զոտ­ման հա­մար այլ 
նմուշ­ներ տա­լուց հրա­ժար­վե­լը»:

­Ցան­կա­լի կան­խար­գե­լիչ ար­դյունք 
ու­նե­նա­լու նպա­տա­կով ա­ռա­ջարկ­վում է 
սահ­մա­նել խրա­խու­սա­կան նորմ բո­լոր 
այն դեպ­քե­րի հա­մար, ե­րբ նա­խաքն­նու
թյան ըն­թաց­քում մինչև քրե­ա­կան գոր
ծի վա­րույ­թը կար­ճե­լու մա­սին ո­րո­շում 
կա­յաց­նե­լը կամ դա­տա­կան քն­նու­թյան 
ըն­թաց­քում մինչև դա­տա­րա­նի կող­մից 
դա­տա­կան ա­կտ կա­յաց­նե­լը տու­ժո­ղը, 

վկան, կաս­կա­ծյա­լը կամ մե­ղադ­րյա
լը կա­մա­վոր ներ­կա­յաց­րել է նմուշ­նե
րը, մատ­նադրոշմնե­րը, լու­սան­կար­վել 
է կամ կա­մա­վոր են­թարկ­վել է քնն­ման, 
փոր­ձաքն­նու­թյան, բժշ­կա­կան ստուգ
ման, և ող­ջամ­տո­րեն են­թադ­րե­լի է, որ 
ժա­մա­նա­կին ներ­կա­յաց­ված նմուշ­նե­րը, 
մատ­նադրոշմ­նե­րը, լու­սան­կար­նե­րը կամ 
բժշկա­կան ստուգ­ման ար­դյունք­նե­րը չեն 
կորց­րել քրե­ա­կան գոր­ծի քն­նու­թյան հա
մար նշա­նա­կու­թյու­նը: 

Նա­խա­տես­վող խրա­խու­սա­կան նոր
մը կի­րառ­վե­լու է մի­այն եր­կու պայ­ման
նե­րի մի­ա­ժա­մա­նա­կյա առ­կա­յու­թյան 
դեպ­քում: Մասնավորապես՝ մի­այն կա
մո­վին նմուշ­ներ, մատ­նադ­րոշմ­ներ ներ
կա­յաց­նե­լը, լու­սան­կար­վե­լը կամ քնն­ման, 
փոր­ձաքն­նու­թյան, բժշ­կա­կան ստուգ­ման 
են­թարկ­վե­լը բա­վա­րար չեն քրե­ա­կան 
պա­տաս­խա­նատ­վու­թյու­նից ա­զատ­վե
լու հա­մար: Ա­նհ­րա­ժեշտ է նաև դրանց` 
քրեա­կան գոր­ծի քն­նու­թյան հա­մար նշա
նա­կու­թյու­նը կորց­րած չլի­նե­լու պայ­մա­նի 
բա­վա­րա­րու­մը:

­Բա­ցի ՀՀ քրե­ա­կան օ­րենսգրքից, 
ան­հրա­ժեշտ է լրա­ցում կա­տա­րել 
նաև ՀՀ քրե­ա­կան դա­տա­վա­րու­թյան 
օ­րենսգրքում՝ ամ­րագ­րե­լով ֆի­զի­կա­կան 
ու­ժի գոր­ծադր­ման հիմ­քե­րը և պայ­ման
նե­րը: Մաս­նա­վո­րա­պես՝ կար­ծում ե­նք, որ 
հա­մա­պա­տաս­խան հոդ­վա­ծը պետք է ու
նե­նա հետ­ևյալ բո­վան­դա­կու­թյու­նը՝ 

«1. Վա­րույթն ի­րա­կա­նաց­նող մար
մի­նը որ­պես բա­ցա­ռիկ մի­ջոց գոր­ծադ
րում է ֆի­զի­կա­կան ո­ւժ սույն օ­րենսգր­քով 
նա­խա­տես­ված դեպ­քե­րում և կար­գով, 
այն­քա­նով, որ­քա­նով դա ան­հրա­ժեշտ է 
քնն­ման, փոր­ձաքն­նու­թյան են­թարկ­վե­լու 
կամ նմուշ­ներ տա­լու պար­տա­կա­նու­թյան 
կա­տա­րումն ա­պա­հո­վե­լու հա­մար, ե­թե 
ոչ ու­ժային մի­ջոց­նե­րով այդ պար­տա­կա
նու­թյուն­նե­րի կա­տա­րու­մը հնա­րա­վոր չէ 
ա­պա­հո­վել:

2. Հար­կադ­րա­բար ստաց­ված քննման, 
փոր­ձաքն­նու­թյան ար­դյունք­նե­րը, հա
մե­մա­տա­կան հե­տա­զո­տու­թյան հա­մար 
նմուշ­նե­րը քրե­ա­կան դա­տա­վա­րու­թյու

նում ա­պա­ցուց­ման նպա­տա­կով կա­րող 
են օգ­տա­գործ­վել, ե­թե քնն­ման, փոր
ձաքն­նու­թյան ար­դյունք­նե­րի, հա­մե­մա
տա­կան հե­տա­զո­տու­թյան հա­մար նմուշ
նե­րի ստաց­ման ըն­թաց­քը տե­սա­ձայ
նագրառ­վել է:

3. Վա­րույթն ի­րա­կա­նաց­նող մար­մի­նը 
պար­տա­վոր է ձգ­տել, որ ֆի­զի­կա­կան ու
ժի գոր­ծադր­ման ար­դյուն­քում պատ­ճառ
վող վնա­սը հասց­վի նվա­զա­գույ­նի:»:­

Ա­ներկ­բա է, որ ան­հրա­ժեշտ է ՀՀ 
քրեա­կան դա­տա­վա­րու­թյան օ­րենսգրքում 
նաև ամ­րագ­րել վա­րույթն ի­րա­կա­նաց
նող մարմ­նի պար­տա­կա­նու­թյու­նը՝ ան
ձին նա­խազ­գու­շաց­նե­լու քնն­մա­նը, փոր
ձաքն­նու­թյան են­թարկ­վե­լու կամ նմուշ­ներ 
տա­լու պար­տա­կա­նու­թյու­նը չկա­տա­րե­լու 
դեպ­քում քն­նու­մը, փոր­ձաքն­նու­թյու­նը 
կամ նմուշ­ներ ստա­նա­լը հար­կադ­րա­բար 
կա­տա­րե­լու մա­սին, ի­նչ­պես նաև պար
զա­բա­նե­լու քնն­ման, փոր­ձաքն­նու­թյան 
են­թարկ­վե­լու կամ նմուշ­ներ տա­լու պար
տա­կա­նու­թյու­նը չկա­տա­րե­լու դեպ­քում 
նա­խա­տես­ված պա­տաս­խա­նատ­վու­թյան 
մա­սին:

Քնն­մա­նը, փոր­ձաքն­նու­թյա­նը են
թարկ­վե­լուց կամ նմուշ­ներ տա­լուց հրա
ժար­վե­լու դեպ­քում վա­րույթն ի­րա­կա
նաց­նող մար­մի­նը պետք է կազ­մի ար­ձա
նագրու­թյուն, որ­տեղ պետք է նշ­վի քնն­չա
կան գոր­ծո­ղու­թյուն­նե­րին մաս­նակ­ցե­լու 
պար­տա­կա­նու­թյու­նը կա­տա­րե­լուց ան­ձի 
հրա­ժար­վե­լու մա­սին:

­Բա­ցի դրա­նից՝ վա­րույթն ի­րա­կա
նաց­նող մարմ­նին հա­մա­պա­տաս­խան 
օ­րենսդ­րա­կան փո­փո­խու­թյուն­նե­րի ու­ժով 
հնա­րա­վո­րու­թյուն կըն­ձեռ­վի հանձ­նա­րա
րել հե­տաքն­նու­թյան մարմ­նի աշ­խա­տակ
ցին ա­ջակ­ցե­լու՝ քն­նու­մը, փոր­ձաքննու
թյու­նը հար­կադ­րա­բար կա­տա­րե­լուն կամ 
նմու­շը հար­կադ­րա­բար ստա­նա­լուն, ի­նչ
պես նաև ան­հրա­ժեշ­տու­թյան դեպ­քում 
ներգ­րա­վել մաս­նա­գե­տի:

­Հարկ է նկա­տել, որ ՀՀ քրե­ա­կան դա
տա­վա­րու­թյան օ­րենսգր­քի 63-րդ հոդ­վա
ծի 5-րդ մա­սի 3-րդ և 65-րդ հոդ­վա­ծի 4-րդ 
մա­սի 3-րդ կե­տե­րում հա­մե­մա­տա­կան 

հե­տա­զոտ­ման հա­մար այլ նմուշ­ներ ներ
կա­յաց­նե­լու պար­տա­կա­նու­թյուն չնա­խա
տե­սելն օ­րենսդ­րա­կան բաց է, ո­ւս­տի այն 
լրաց­նե­լու նպա­տա­կով ա­ռա­ջարկ­վում է 
կա­տա­րել հա­մա­պա­տաս­խան լրա­ցում, 
մաս­նա­վո­րա­պես՝ կաս­կա­ծյա­լի և մե
ղադրյա­լի հա­մար նա­խա­տե­սել նաև հա
մե­մա­տա­կան հե­տա­զոտ­ման հա­մար այլ 
նմուշ­ներ ներ­կա­յաց­նե­լու պար­տա­կա­նու
թյուն, ո­րը բխում է քրե­ա­կան գոր­ծով վա
րույ­թի հնա­րա­վոր ար­գե­լա­կու­մը բա­ցա­ռե
լու օբյեկ­տիվ ան­հրա­ժեշ­տու­թյու­նից:­

Ա­ռա­ջարկ­վող կար­գա­վո­րում­նե­րի ըն
դու­նու­մը բխում է նաև մի­ջազ­գային փոր
ձի ու­սում­նա­սի­րու­թյու­նից:

­Մաս­նա­վո­րա­պես, Ո­ւկ­րաի­նայի քրեա
կան դա­տա­վա­րու­թյան օ­րենսգր­քի6 245-
րդ հոդ­վա­ծի 3-րդ մա­սի հա­մա­ձայն՝ ե­թե 
ան­ձը հրա­ժար­վում է կա­մա­վոր հանձ­նել 
կեն­սա­բա­նա­կան նմուշ­ներ, ա­պա քննիչ-
դա­տա­վո­րը կամ քրե­ա­կան վա­րույթն 
ի­րա­կանց­նող ան­ձի միջ­նոր­դու­թյամբ 
դա­տա­վորն ի­րա­վունք ու­նի քն­նի­չին, դա
տա­խա­զին թույ­լատ­րել կեն­սա­բա­նա­կան 
նմուշ­նե­րը վերց­նել հար­կադ­րա­բար:

­Ղա­զախս­տա­նի քրե­ա­կան դա­տա
վա­րու­թյան օ­րենսգր­քի7 268-րդ հոդ­վա­ծի 
1-ին մա­սի հա­մա­ձայն՝ կաս­կա­ծյա­լից, 
մե­ղադ­րյա­լից նմուշ­ներ կա­րե­լի է վերցնել 
հար­կադ­րա­բար: Նույն հոդ­վա­ծի 2-րդ 
մա­սի հա­մա­ձայն՝ տու­ժո­ղից և վկայից 
նմուշ կա­րե­լի է վերց­նել մի­այն նրանց 
հա­մա­ձայ­նու­թյամբ, բա­ցա­ռու­թյամբ այն 
դեպ­քե­րի, ե­րբ նմուշ վերց­նե­լը պա­հան
ջում է կաս­կա­ծյա­լը, մե­ղադ­րյա­լը՝ ի­րենց 
քրե­ա­կան ի­րա­վա­խախ­տում կա­տա­րե­լու 
մեջ մեր­կաց­նող ցուց­մունք­նե­րը ստու­գե
լու նպա­տա­կով, ի­նչ­պես նաև նմուշ­ներ 
վերցնե­լու ան­հրա­ժեշ­տու­թյու­նը պայ­մա
նա­վոր­ված է վե­նե­րա­կան կամ այլ վա
րա­կիչ հի­վան­դու­թյուն­ներն ախ­տո­րո­շե­լու 
հա­մար, ե­թե նման ախ­տո­րո­շու­մը գոր­ծի 
լուծ­ման հա­մար ու­նի նշա­նա­կու­թյուն: 
Նշված դեպ­քե­րում տու­ժո­ղից, վկայից 
հար­կադ­րա­բար նմուշ­ներ վերց­նե­լը կա
տար­վում է մի­այն դա­տա­խա­զի թույլտվու
թյամբ կամ դա­տա­րա­նի ո­րոշ­մամբ:­

ԱՄՆ Գե­րա­գույն դա­տա­րա­նը 
«Maryland v. King»-ի գոր­ծով8 նշել է, որ 
հան­ցա­գոր­ծու­թյան բա­ցա­հայտ­ման հան
րային շա­հը գե­րա­կա է ան­ձի մաս­նա­վոր 
շա­հից, հետ­ևա­բար՝ ան­ձի նկատ­մամբ 
հար­կադ­րանք կի­րա­ռե­լը նմուշ­ներ ստա
նա­լու նպա­տա­կով չի կա­րող հա­մար­վել 
հա­կա­սահ­մա­նադ­րա­կան:­

Իս­րայե­լի քրե­ա­կան օ­րենսգր­քի9 241-
րդ հոդ­վա­ծի հա­մա­ձայն՝ ե­թե ան­ձը պար
տա­վոր է ցուց­մունք տալ կամ ներ­կա­յաց
նել այլ ա­պա­ցույց­ներ դա­տա­վա­րու­թյան 
ըն­թաց­քում, սա­կայն հրա­ժար­վում է դա 
ի­րա­կա­նաց­նե­լուց, ա­պա նա պատժ­վում 
է մինչև 2 տա­րի ժամ­կե­տով: Որ­պես այլ 
ա­պա­ցույց ներ­կա­յաց­նե­լուց հրա­ժար­վել 
է հա­մար­վում նաև փոր­ձաքն­նու­թյան հա
մար նմուշ­ներ չտա­լը:

­Լատ­վի­այի քրե­ա­կան օ­րենսգր­քի10 
262.1-րդ հոդ­վա­ծով պա­տաս­խա­նատ­վու
թյուն է նա­խա­տես­ված ալ­կո­հո­լի, թմ­րա
մի­ջո­ցի, հո­գե­մետ նյու­թի, թու­նա­նյու­թե­րի 
կամ այլ թմ­րեց­նող նյու­թե­րի հայտ­նա­բեր
մանն ո­ւղղ­ված փոր­ձաքն­նու­թյուն ան­ցնե
լուց հրա­ժար­վե­լու հա­մար:

­Ռու­սաս­տա­նի Դաշ­նու­թյան քրե­ա­կան 
օ­րենսգր­քի11 308-րդ հոդ­վա­ծով պա­տաս
խա­նատ­վու­թյուն է նա­խա­տես­ված վկայի 
կամ տու­ժո­ղի կող­մից ցուց­մունք տա
լուց հրա­ժար­վե­լու կամ տու­ժո­ղի՝ քննմա
նը մաս­նակ­ցե­լուց հրա­ժար­վե­լու, փոր
ձաքննու­թյան ան­ցկա­ցու­մից խու­սա­փե­լու 
կամ հա­մե­մա­տա­կան հե­տա­զո­տու­թյան 
հա­մար ձե­ռագ­րի կամ այլ փոր­ձան­մուշ
ներ տրա­մադ­րե­լուց հրա­ժար­վե­լու հա
մար:

­Մար­դու ի­րա­վունք­նե­րի եվ­րո­պա­կան 
դա­տա­րա­նը ար­տա­հայ­տել է հետ­ևյալ 
ի­րա­վա­կան դիր­քո­րո­շու­մը՝ ան­ձի՝ իր դեմ 
ցուց­մունք չտա­լու ի­րա­վուն­քը չի տա
րած­վում այն­պի­սի նյու­թե­րի ձեռք­բեր­ման 
վրա, ո­րոնք կա­րող են ստաց­վել հարկա
դիր լի­ա­զո­րու­թյուն­նե­րի մի­ջո­ցով, և ո­րոնք 
գո­յու­թյուն ու­նեն կաս­կա­ծյա­լի կամ­քից 
ան­կախ, ի­նչ­պի­սիք ե­ն՝ շն­չա­ռու­թյան, 
ա­րյան, մե­զի, մարմ­նա­կան հյուս­վածք­նե
րի նմուշ­նե­րը12:

ՀՀ քրե­ա­կան օ­րենսգր­քում ա­ռա
ջարկ­վող լրա­ցու­մը, այն է՝ քնն­ման, փոր
ձաքննու­թյան, բժշ­կա­կան ստուգ­ման 
են­թարկ­վե­լուց, լու­սան­կար­ման, մատ
նադ­րոշ­ման կամ հա­մե­մա­տա­կան հե­տա
զոտ­ման հա­մար այլ նմուշ­ներ տա­լուց 
հրա­ժար­վե­լու հա­մար պա­տաս­խա­նատ
վու­թյուն նա­խա­տե­սող նորմ, կար­ծում 
ե­նք՝ պետք է բո­վան­դա­կի խիստ բնույթ 
ու­նե­ցող սանկ­ցի­ա, ո­րը պայ­մա­նա­վոր
ված է ա­րար­քի՝ հան­րային վտան­գա­վո
րու­թյան բարձր մա­կար­դա­կով, ո­ւս­տի, 
հարկ է ա­պա­հո­վել քրե­ա­կան պա­տաս
խա­նատ­վու­թյան են­թարկ­վե­լու ան­խու­սա
փե­լի­ու­թյան սկզ­բուն­քի ի­րաց­ման հա­մար 
ան­հրա­ժեշտ նա­խադ­րյալ­ներ՝ բա­ցա­ռե­լու 
հա­մար պար­տա­կա­նու­թյան կա­տա­րու
մից հրա­ժար­վե­լու հնա­րա­վոր դեպ­քե­րը:­

Այ­սինքն՝ հան­ցա­գոր­ծը, օ­րի­նակ, 
բռնա­բա­րու­թյան գոր­ծով հաս­կա­նա­լով, որ 
նմու­շը կա­րող է ու­նե­նալ վճ­ռո­րոշ նշա­նա
կու­թյուն, և հրա­ժար­վե­լով նմուշ­ներ տա­լու 
պար­տա­կա­նու­թյու­նից, պետք է հստակ 
գի­տակ­ցի, որ նմուշ­ներ տա­լու պար­տա
կա­նու­թյան կա­տա­րու­մից հրա­ժար­վե
լիս ան­գամ չի ա­զատ­վե­լու ՀՀ քրե­ա­կան 
օ­րենսգր­քով նա­խա­տես­ված պատ­ժից:­

Ա­ռա­ջարկ­վող կար­գա­վո­րումը, ան
շուշտ, կու­նե­նա կան­խար­գե­լիչ նշա­նա
կու­թյուն՝ նպաս­տե­լով մի կող­մից՝ քնն­ման, 
փոր­ձաքն­նու­թյան, բժշ­կա­կան ստուգ­ման 
են­թարկ­վե­լուց, լու­սան­կար­ման, մատ
նադ­րոշ­ման կամ հա­մե­մա­տա­կան հե
տա­զոտ­ման հա­մար այլ նմուշ­ներ տա
լուց խու­սա­փե­լու դեպ­քե­րի կր­ճատ­մա­նը, 
մյուս կող­մից՝ քրե­ա­կան վա­րույթն ի­րա
կա­նաց­նող մար­մին­նե­րի կող­մից քրեա
կան դա­տա­վա­րու­թյան օ­րենսդ­րու­թյան 
խն­դիր­նե­րի՝ 1) քրեական օրենսգրքերով 
չթույլատրված արարք կատարած յուրա
քանչյուր ոք բացահայտվի և քրեական 
օրենքով նախատեսված դեպքերում ու 
քրեական դատավարության օրենսգրքով 
սահմանված կարգով պատասխանատ
վության ենթարկվի, 2) ոչ մի անմեղ անձ 
հանցանքի կատարման մեջ չկասկած
վի, չմեղադրվի և չդատապարտվի, 3) ոչ 
ոք անօրինական կամ առանց անհրա
ժեշտության չենթարկվի դատավարա
կան հարկադրանքի միջոցների, պատժի, 
իրավունքների և ազատությունների այլ 
սահմանափակման) ան­խո­չըն­դոտ ի­րա
կա­նաց­մա­նը:

SOME ISSUES ON THE RIGHT OF THE LEGALITY OF 
RESTRICTION OF PHYSICAL INTEGRITY BY THE BODY 

CONDUCTING CRIMINAL PROCEEDINGS

V. Yengibaryan
Doctor of Legal Sciences, Professor

N. Ter-Torosyan
Chief specialist of the Legal Provision and External Relations Department of the RA 

Special Investigation Service
 
As regards the 2015 Amendments to the Constitution of the Republic of Armenia the right to physical 

integrity may be restricted only by law, for the purpose of state security, preventing or disclosing crimes, 
protecting public order, health and morals or the basic rights and freedoms of others.

There are several articles in the Criminal Procedure Code of Armenia, which establish obligation of 
victim, witness, suspect and accused to present the samples under his/her discretion for the comparative study 
upon the demand of the body conducting criminal proceedings, to be subjected to examination (expertise) 
upon demand of the body conducting criminal proceedings within the scope of the crime allegedly committed 
with respect to him/her, to be subjected to the medical investigation, upon the demand of the body conducting 
criminal proceedings.

These norms are declarative, because there is no certain article in the Criminal Code of Armenia, which 
will envisage criminal liability for not obeying legal demands of the body conducting criminal proceedings.

This scientific work is directed to the study of the aforementioned and similar problems.
Keywords: physical integrity, samples for the comparative study, criminal liability, the body conducting 

criminal proceedings.

НЕКОТОРЫЕ ВОПРОСЫ O ПРАВОМЕРНОСТИ 
ОГРАНИЧЕНИЯ ПРАВА НА ФИЗИЧЕСКУЮ

НЕПРИКОСНОВЕННОСТЬ ОРГАНОМ, ОСУЩЕСТВЛЯЮЩИМ 
УГОЛОВНОЕ ПРОИЗВОДСТВО

В. Енгибарян
Доктор юридических наук, профессор

Н. Тер-Торосян
Главный специалист отдела Правового обеспечения и внешних связей

Специальной следственной службы РА

Согласно Конституции Республики Армения с изменениями 2015 года право на физическую  
неприкосновенность может быть ограничено только законом в целях государственной безопасности, 
пресечения или раскрытия преступлений, защиты общественного порядка, здоровья и нравственно-
сти или основных прав и свобод других лиц.

В Уголовно-процессуальном кодексе Республики Армения есть несколько статей, по которым 
предусмотрена обязанность потерпевшего, свидетеля, подозреваемого и обвиняемого предоставить 
имеющиеся у них образцы для сравнительного исследования по требованию органа, осуществляюще-
го уголовное производство, подвергаться освидетельствованию по требованию органа, осуществля-
ющего уголовное производство, по уголовному делу о предположительно совершенном в отношении 

RESUME - ԱՄՓՈՓՈՒՄ

него преступлении, подвергаться амбулаторной экспертизе по требованию органа, осуществляющего 
уголовное производство.

Это декларативные нормы, поскольку в Уголовном кодексе Республики Армения нет ни одной 
статьи, которая бы предусматривала бы уголовную ответственность за неподчинение законным требо-
ваниям органа, осуществляющего уголовное производство. В данной научной статье изучаются ука-
занные выше и другие подобные проблемы.

Ключевые слова: физическая неприкосновенность, образцы для сравнительного исследования, 
уголовная ответственность, осуществляющий уголовное производство орган.

